 ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
ՀՀ կառավարության ««Հայաստանի Հանրապետության 2026 թվականի պետական բյուջեի մասին» օրենքում և Հայաստանի Հանրապետության կառավարության 2025 թվականի դեկտեմբերի 25-ի  N 1910-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունումը անհրաժեշտ է 2026 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» և 21020 «Պետական նշանակության ավտոճանապարհների միջին նորոգում» միջոցառումների կատարումն ապահովելու նպատակով: 
1. Ընթացիկ իրավիճակը և իրավական ակտի ընդունման անհրաժեշտությունը
Ներկայացված որոշման նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա  
16․10․25թ․ կնքված թիվ ՏԿԵՆ-ՀԲՄԱՇՁԲ-2025/60Շ պայմանագրով նախատեսված՝ Հ-18, /Մ-5/ - Վանանդ - /Մ-9/ հանրապետական նշանակության ավտոճանապարհի կմ0+000- կմ11+100 հատվածի հիմնանորոգման և այդ աշխատանքների նկատմամբ տեխնիկական (ՏԿԵՆ-ԲՄԽԾՁԲ-2025/47ՏՀ) և հեղինակային հսկողության ծառայությունների մատուցման համար ֆինանսական միջոցների հատկացման անհրաժեշտությամբ։ 
Հաշվի առնելով, որ ՀՀ տարածքային կառավարման և ենթակառուցվածքների նախարարությունում «Գնումների մասին» ՀՀ օրենքի 15-րդ հոդվածի 6-րդ մասի հիմքով N ՏԿԵՆ-ՀԲՄԱՇՁԲ-2025/60Շ և N ՏԿԵՆ-ՀԲՄԽԾՁԲ-2025/47ՏՀ ծածկագրերով կնքված գնման պայմանագրերով նախատեսված շինարարական աշխատանքների և տեխնիկական հսկողության ծառայությունների համար մրցույթները իրականացվել և պայմանագրերը կնքվել են դեռևս 2025 թվականի հոկտեմբեր ամսից և այդ պայմանագրերի ֆինանսավորման ժամկետները արդեն իսկ ավարտվում են ս/թ ապրիլ ամսին, ուստի նախագծով ներկայացվում է նշված պայմանագրերով նախատեսված ճանապարհահատվածի հիմնանորոգման և դրա նկատմամբ տեխնիկական հսկողության ծառայության ֆինանսավորման վերաբաշխումները։ 
Նկատի ունենալով, որ թվով երկու պայմանագրերի ֆինանսավորման ժամկետները արդեն իսկ ավարտվում են և նոր մրցույթային գործընթացներ կազմակերպելու, պայմանագրեր կնքելու համար անհրաժեշտ կլինի առնվազն 60 օր ժամկետ, չհաշված բողոքարկման ռիսկը և ժամկետի տևողությունը և հաշվի առնելով, որ նշված ճանապարհի անբարեկարգ վիճակից ելնելով 2026 թվականի ապրիլի 13-ի դրությամբ արդեն իսկ մեկնարկել են շինարարական աշխատանքները, նախագծով նախատեսվում է «ԷԿՈ ԲԻԼԴԻՆԳ» սահմանափակ պատասխանատվությամբ ընկերության հետ 2025 թվականի հոկտեմբերի 16-ին կնքված N ՏԿԵՆ-ՀԲՄԱՇՁԲ-2025/60Շ ծածկագրով և «ՀԱԼԴԻ Քոնսալթ» սահմանափակ պատասխանատվությամբ ընկերության հետ 2025 թվականի հոկտեմբերի 14-ին կնքված ՏԿԵՆ-ՀԲՄԽԾՁԲ-2025/47ՏՀ ծածկագրով գնման պայմանագրերի  կատարումն ապհովելու նպատակով վերջիններիս կատարման համար ֆինանսական միջոցների նախատեսման գործընթացին տալ հետադարձ ուժ՝ ապահովելով կողմերի միջև կնքված պայմանագրի և «Գնումների մասին» ՀՀ օրենքի 15-րդ հոդվածի 6-րդ մասի պահանջի կատարումը։
 ՀՀ 2026 թվականի պետական բյուջեի 1049 «Ճանապարհային ցանցի բարելավում» ծրագրի 21020 «Պետական նշանակության ավտոճանապարհների միջին նորոգում» միջոցառման շրջանակներում հրատապություն կարգով անհրաժեշտություն է առաջացել Գյումրու քաղաքի Անկախության, Շիրազի և Չերազի փողոցների հատվածների միջին նորոգման աշխատանքների իրականացնել։  
 Նախատեսվում է վերոնշյալ աշխատանքները ձեռք բերել «Գնումների մասին» ՀՀ օրենքի 23-րդ հոդվածի 1-ին մասի 2-րդ կետի հիման վրա հրատապ մեկ անձից գնման ընթացակարգով։
«Ճանապարհային դեպարտամենտ» հիմնադրամի կողմից կազմված թերությունների ակտի hամաձայն՝ նախահաշվային արժեքը կազմում է 104,548.1 հազ. դրամ (ներառյալ՝ ԱԱՀ-ն):
Միջին նորոգման ենթակա ճանապարհի երկարությունը կազմում է 0․ 735 կմ։
Այսպիսով Նախագծով առաջարկվում է 2026 թվականի պետական բյուջեի 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառմանը հատկացնել 1,554,349․9 հազար դրամ և 21020 «Պետական նշանակության ավտոճանապարհների միջին նորոգում» միջոցառմանը 104,548.1 հազար դրամ, ընդ որում առաջարկվում է հատկացնել նշված միջոցառումների ՀՀ Կառավարության ներքո հաստատված միջոցներից՝ համապատասխանաբար։

3. Առաջարկվող կարգավորման բնույթը
Նախագծի ընդունման նպատակն է՝ 2026 թվականի հիմնանորոգման ծրագրով նախատեսված թվով 1 ճանապարհահատվածի հիմնանորոգման, տեխնիկական և հեղինակային հսկողության ծառայությունների ձեռք բերման, ինչպես նաև թվով 1 ճանապարհահատվածում միջին նորոգման աշխատանքները իրականացնելու համար ֆինանսական միջոցների նախատեսումը։  

4․Ակնկալվող արդյունքը
	Հայաստանի Հանրապետության ճանապարհների վիճակի բարելավում:
    5.Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
   6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/ ռազմավարական փաստաթղթերի դրույթներից: 
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
